
КОМИ РЕСПУБЛИКАСА ПРАВИТЕЛЬСТВОЛÖН
ШУÖМ

Коми Республика мутасын «Россиялöн медся бурмöдöм кар» 

ним вылö став Россияса конкурслысь водзвывса этап 

нуöдöм йылысь

Сы вöсна, мый быд во нуöдсьö «Россиялöн медся бурмöдöм кар» ним вылö став Россияса конкурс, Коми Республикаса Правительство шуис:

1. Тшöктыны Коми Республикаса архитектура, стрöитчöм да коммунальнöй овмöс министерстволы котыртны Коми Республика мутасын «Россиялöн медся бурмöдöм кар» ним вылö став Россияса конкурслысь водзвывса этап да индöм ногöн сетны Стрöитчöм да оланiн да коммунальнöй овмöс кузя федеральнöй агентстволöн конкурснöй комиссиялы колана материалъяс.

2. Котыртны Коми Республика мутасын «Россиялöн медся бурмöдöм кар» ним вылö став Россияса конкурслысь водзвывса этап нуöдöм вылö конкурснöй комиссия да вынсьöдны сэтчö пырысьясöс 1 №-а содтöд серти.

3. Вынсьöдны Коми Республика мутасын «Россиялöн медся бурмöдöм кар» ним вылö став Россияса конкурслысь водзвывса этап нуöдöм вылö конкурснöй комиссия йылысь положение 2 №-а содтöд серти.

4. Вöзйыны меставывса асвеськöдлан органъяслы участвуйтны Коми Республика мутасын «Россиялöн медся бурмöдöм кар» ним вылö став Россияса конкурслöн водзвывса этапъясын.

5. Тайö шуöмсö олöмö пöртöм бöрся видзöдны Коми Республикаса Юралысьöс вежысь – Коми Республикаса архитектура, стрöитчöм да коммунальнöй овмöс кузя министр И.А. Поздеевлы.

Коми Республикаса Юралысь                                                    В. Торлопов

Сыктывкар

2005 вося февраль 10 лун

25 №

Вынсьöдöма

Коми Республикаса Правительстволöн

2005 во февраль 10 лунся 25 №-а шуöмöн

(1 №-а содтöд)

Коми Республика мутасын «Россиялöн медся бурмöдöм кар» 

ним вылö став Россияса конкурслысь водзвывса этап нуöдöм кузя 

конкурснöй комиссияö

пырысьяс
Поздеев И.А.
-
Коми Республикаса Юралысьöс вежысь – Коми Республикаса архитектура, стрöитчöм да коммунальнöй овмöс кузя министр (Комиссияса веськöдлысь)

Замятина Т.Е.
-
Коми Республикаса архитектура, стрöитчöм да коммунальнöй овмöс кузя министрöс вежысь (Комиссияса веськöдлысьöс вежысь)

Кынев Ю.Г.
-
Коми Республикаса архитектура, стрöитчöм да коммунальнöй овмöс министерстволöн Оланiн да коммунальнöй овмöс департаментöн юрнуöдысьöс вежысь (Комиссияса секретар)

Комиссияса членъяс:

Бордюг Н.А.
-
Коми Республикаса йöзлысь дзоньвидзалун видзан да отсöг сетан министерстволöн экономическöя планируйтöмöн, сöвмöдöмöн да анализ нуöдöмöн веськöдланiнса начальник

Глушкова Л.И.
-
Коми Республикаын юралысь государственнöй санитарнöй врач (сёрнитчöмöн)

Гладков Г.В.
-
Коми Республикалöн пытшкöсса делöяс министерстволöн туй вылын безопасносьт кузя государственнöй инспекцияöн веськöдланiнса начальник (сёрнитчöмöн)

Конакова О.И.
-
Коми Рсепубликаса экономика сöвмöдöм кузя министрöс вежысь

Мальцев В.И.
-
Коми Республикаса войтырöс доръян да виччысьтöмторйысь видзан комитетса веськöдлысьöс вежысь – Олысьясöс да мутасъяс видзöм кузя войтырöс доръян веськöдланiнса начальник

Мальцев К.Р.
-
Коми Республикалöн промышленносьтса да энергетикаса министрöс водзвывса вежысь

Некрасов Н.В.
-
Коми Республикаса юралысь архитектор – Коми Республикаса архитектура, стрöитчöм да коммунальнöй овмöс министерстволöн архитектураöн да кар стрöитöмöн медшöр веськöдланiнса начальник

Пленкин А.В.
-
Коми Республикаса архитектура, стрöитчöм да коммунальнöй овмöс министерстволöн государственнöй оланiн инспекцияса начальник

Сергеев А.С.
-
Коми Республикаса архитектура, стрöитчöм да коммунальнöй овмöс министерстволöн оланiн да коммунальнöй овмöс департаментöн юрнуöдысь

Толмачёв В.Л.
-
Коми Республикаса оланiн да коммунальнöй овмöсысь уджалысьяслöн профсоюз Коми республиканскöй комитетöн веськöдлысь (сёрнитчöмöн)

Туркина В.И.
-
Коми Республикалöн сьöм овмöсса министрöс медводдза вежысь

Хорошкеев Н.И.
-
Коми Республикаса вöр-ва озырлун да гöгöртас видзöм кузя министрöс вежысь

Вынсьöдöма

Коми Республикаса Правительстволöн

2005 во февраль 10 лунся 25 №-а шуöмöн

(2 №-а содтöд)

Коми Республика мутасын «Россиялöн медся бурмöдöм кар» 

ним вылö став Россияса конкурслысь водзвывса этап нуöдöм кузя 

конкурснöй комиссия йылысь 

ПОЛОЖЕНИЕ

1. Коми Республика мутасын «Россиялöн медся бурмöдöм кар» ним вылö став Россияса конкурслысь водзвывса этап нуöдöм кузя конкурснöй комиссия (водзö – Комиссия) котыртсьö Коми Республика мутасын «Россиялöн медся бурмöдöм кар» ним вылö став Россияса конкурслысь (водзö – конкурс) водзвывса этап нуöдöм кузя материалъяс видлалöм да вöзйöмъяс дасьтöм могысь.

2. Аслас уджын Комиссия кутчысьö федеральнöй оланпасъясö да Россия Федерацияса мукöд нормативнöй правовöй актö, Коми Республикаса оланпасъясö да Коми Республикаса мукöд нормативнöй правовöй актö, а сiдзжö тайö Положениеö.

3. Комиссияö пырысьясöс вынсьöдö да вежö Коми Республикаса Правительство.

4. Комиссиялöн медшöр могъяс:

видлавны колана ногöн конкурс вылö сетöм материалъяс;

примитны карсö (кар кодь посёлоксö), кöнi карсö (кар кодь посёлоксö) ёна мичмöдöма да оланiн да коммунальнöй овмöс выльмöдöма,  конкурслöн водзвывса этапын вермысьöн лыддьöм йылысь решение да сетны лöсялана ногöн Коми Республикаса архитектура, стрöитчöм да коммунальнöй овмöс министерствоö колана материалъяс, медым водзö ыстыны Стрöитчöм да оланiн да коммунальнöй овмöс кузя федеральнöй агентстволöн конкурснöй комиссияö.

5. Комиссиялöн сылы сетöм могъяс олöмö пöртöм вылö эм право:

прöверитны конкурсын участвуйтысьясöн сетöм материалъяслысь збыльлунсö, карсö (кар кодь посёлоксö) бурмöдöмлысь да оланiн да коммунальнöй овмöс выльмöдöм кузя нуöдöм уджлысь збыльлунсö, сы лыдын местаяс вылö ветлöмöн;

корны лöсялана ногöн кар (кар кодь посёлок) бурмöдöм да оланiн да коммунальнöй овмöс выльмöдöм кузя колана юöр меставывса асвеськöдлан органъяссянь, общественнöй котыръяссянь да организацияяссянь.

6. Комиссияса членъяслы оз позь паськöдны юöр, мый йитчöма конкурслöн кывкöртöдъяс вöчöмкöд.

7. Комиссиялöн уджалан формаöн лоöны заседаниеяс. Комиссиялöн заседаниеыс лыддьыссьö правомочнöйöн, локтiсны кö Комиссияысь джынсьыс унджыкöн. Комиссиялысь заседание нуöдö Комиссияса веськöдлысь, а сiйö кö абу - Комиссияса веськöдлысьöс вежысь.

8. Комиссиялöн заседаниеяс нуöдсьöны конкурснöй материалъяслöн воöм серти.

9. Комиссиялöн решение примитсьö заседаниеса членъяслöн унджык гöлöс серти. Кор гöлöс лыдыс öткодь, вына гöлöсыс сетсьö Комиссияса веськöдлысьлы.

Сёрнигижöдыс гижсьö кык экземплярöн, кодъясöс кырымалöны Комиссияса быд член.

10. Комиссиялöн уджöн юрнуöдö сылöн веськöдлысь, а сiйö кö абу - Комиссияса веськöдлысьöс вежысь.

Комиссияса веськöдлысь:

нуöдö Комиссиялысь заседание;

лöсьöдö Комиссиялöн заседаниелысь уджалан повестка нуöдсьö конкурс вылö материалъяс воöм серти;

сетö индöм ногöн Коми Республикаса Правительстволы  видлалöм вылö Комиссиялöн персональнöй состав кузя вöзйöмъяс.

Комиссияса секретар:

нуöдö Комиссиялöн заседаниеяслысь сёрнигижöдъяс да оформитö найöс;

ыстö колана ногöн конкурснöй материалъяс да Комиссиялысь вöзйöмъяс Коми Республикаса архитектура, стрöитчöм да коммунальнöй овмöс министерствоö, медым водзö мöдöдны Стрöитчöм да оланiн да коммунальнöй овмöс кузя федеральнöй агентстволöн конкурснöй комиссияö.

Вудж. Ануфриева, 6 133 пас


